ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2017 թվականի դեկտեմբերի 21-ի որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀԱՆ-ԱԾԻԳ-ԲՄԱՊՁԲ-2017/01
ՀՀ Առողջապահության նախարարության կարիքների համար համակարգչային սարքավորումների       ձեռքբերման նպատակով կազմակերպված ՀՀԱՆ-ԱԾԻԳ-ԲՄԱՊՁԲ-2017/01 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ դեկտեմբերի 18-20-ին ստացված հարցադրումները և դրանց վերաբերյալ դեկտեմբերի 21-ին  տրամադրված պարզաբանումը`

Հարցում 1: Արդյո՞ք ստորև նշված ապրանքների մատակարարումը կարելի է դիտարկել, որպես նմանատիպ ապրանքներ․
Սերվեր, Երթուղիչ (router) ,Կոմուտատոր (switch), SFP օպտիկական հաղորդիչ (SFP Optical Transceiver):
Պարզաբանում 1: ՀՀԱՆ-ԱԾԻԳ-ԲՄԱՊՁԲ-2017/01 ծածկագրով ընթացակարգի հրավերով՝ որպես նմանատիպ են դիտարկվում Համակարգչային սարքավորումների մատակարարված լինելը: Ձեր նշված սարքավորումները կարող են դիտարկվել՝ որպես համակարգչային սարքավորումներ:

          Հարցում 2: 

2.1 Ինչպես պետք է լրացվի հավելված 5-ը ՀՀ ոչ ռեզիդենտի կողմից, որը ԵԱՏՄ անդամ չէ,  և հետագայում շահելու դեպքում ապրանքների մատակարարման ժամանակ ինչպիսի հաշիվ պետք է ներկայացվի, եթե նշված կազմակերպությունը ՀՀ-ում գործունեություն չի ծավալում:

2.2 Հնարավո՞ր է արդյոք ներկայացնել CIP Երևան գին, նախատեսելով, որ տեղադրման հետագա աշխատանքները կկատարվեն մասնակից կազմակերպության կողմից առանց հավելավճարի:

2.3 Լոտ 2-ում հատուկ նշված VGA Մալուխի առկայությունը ենթադրում է արդյոք Լոտ 1-ում պահանջվող համակարգիչների վրա VGA պորտի առկայության պարտադիր պահանջ:
       Պարզաբանում 2: 

 2.1 Գնումների գործընթացի կազմակերպման կարգի 32-րդ կետի 2-րդ մասով սահմանվում է, որ. <<մասնակիցը գնային առաջարկը ներկայացնում է արժեք (ինքնարժեքի և կանխատեսվող շահույթի հանրագումարը) և ավելացված արժեքի հարկ ընդհանրական բաղադրիչներից բաղկացած հաշվարկի ձևով: Արժեքի բաղադրիչների հաշվարկ` բացվածք կամ այլ մանրամասներ չեն պահանջվում և ներկայացվում: Եթե մասնակիցը տվյալ գործարքի գծով Հայաստանի Հանրապետության պետական բյուջե պետք է վճարի ավելացված արժեքի հարկ, ապա գնային առաջարկում առանձնացված տողով նախատեսվում է այդ հարկատեսակի գծով վճարվելիք գումարի չափը: Ընդ որում, մասնակիցների գնային առաջարկների գնահատումը և համեմատումն իրականացվում են առանց սույն ենթակետում նշված հարկի գումարի հաշվարկման>>, իսկ նույն կետի 8-րդ մասով սահմանվում է, որ. <<եթե պայմանագրի գինը կայուն է, ապա մասնակիցը գնային առաջարկը ներկայացնում է մեկ թվով՝ պայմանագրի կատարման համար առաջարկվող ընդհանուր գնով>>, անկախ այն հանգամանքից, մասնակիցը ՀՀ ռեզիդենտ է, թե` ոչ:
2.2 CIP Երևան գնի ներկայացումը նպատակահարմար չէ, քանի որ անհնար կդառնա ՀՀ ռեզիդենտների և ոչ ռեզիդենտների ներկայացրած գնային առաջարկների համեմատումը: Բացի այդ ապրանքները Երևանից բացի մատակարարվելու են նաև ՀՀ բոլոր մարզեր:
2.3 Այո համակարգիչը պետք է ունենա առնվազն մեկ հատ VGA պորտ։
Հարցում 3

3.1 18.5” դյույմ անկյունագծով մոնիտորները բոլոր արտադրողների մոտ ունեն 1366x768 կետայնություն և հիմնականում միայն VGA մուտք:

1440x900 պահանջը ստիպում է ընտրել 19.5" ու ավելի մեծ անկյունագծով մոնիտորներ:

Խնդրում եմ պարզաբանել, 

1. թե նշված պարամետրերից որն է պարտադիր՝
 1440x900 կետայնությունը, թե՞ անկյունագիծը:

3.2 արդյոք պարտադիր պայման է անալոգայինից բացի նշված 2-րդ թվային պորտի առկայություն՝ «1xDVI կամ HDMI կամ Display Port», թե՞ կարող են ընդունելի լինել նաև առաջարկներ, որտեղ էկրանը կբավարարի կետայնության պահանջը, սակայն կունենա միայն մեկ VGA մուտք:
Պարզաբանում 3

3.1 ՀՀԱՆ-ԱԾԻԳ-ԲՄԱՊՁԲ-2017/01 ծածկագրով ընթացակարգի հրավերի տեխնիկական բնութագրով պահանջվել է.

	Էկրան
	Մոնիտոր՝ առնվազն 18.5” դյույմ,

կետայնությունը՝ առնվազն 1440x900, 60Հց

լուսավորման տեխնոլոգիան՝ LED

Մուտքային հոսանքի հաճախականություն 100- 240V-50Հց,ներառյալ հոսանքի մալուխը  հայաստանյան վարդակներին համապատասխան
Մուտքային միացումներ՝ առնվազն մեկ հատ VGA ներառյալ մալուխը, 1xDVI կամ HDMI կամ Display Port

Երաշխիքային ժամկետը՝ 2 տարի


Ելնելով հրավերի պահանջից՝ պահանջվում է առնվազն 18.5” դյույմ անկյունագիծ և առնվազն 1440x900 կետայնություն,   երկու պարամետրերն էլ չպետք է պակաս լինեն պահանջվածից:
3.2 


Էկրանը պետք է ունենա առնվազն մեկ հատ VGA պորտ և 1xDVI կամ HDMI կամ Display Port:
Հարցում 4 

4.1 Քանի որ արդեն նշվել է, որ նոութբուքերի բնութագրերի նշանակությունները շատ բարձր չեն, և  ընդունելի կլինի 10/100 քարտը, ցանկանում ենք տեղեկացնել, որ այդ դասի ժամանակակից նոութբուքերը նաև համալրված են ավելի ցածր հաճախականությամբ DDR4 հիշողությամբ կամ DDR3 հիշողությամբ: DDR4 հիշողության 2133ՄՀց պայմանի պահպանումը կստիպի նաև կենտրոնական պրոցեսորի դասի փոփոխությունը, ինչը էականորեն կազդի գնի վրի: Խնդրում եմ պարզաբանել, ընդունելի կլինի արդյոք ավելի ցածր հաճախականությամբ DDR4 հիշողությամբ կամ DDR3 հիշողությամբ նոութբուքի առաջարկը:

4.2. Ինչպես գիտեք, պրոցեսոր արտադրող ընկերությունները ներկայումս մեծ ուշադրություն են դարձնում էներգոարդյունավետությանը, ինչի արդյունքում ամեն հաջորդ սերնդի պրոցեսորները դառնում են ավելի քիչ էլեկտրաէներգիա ծախսող, հետևաբար ավելի քիչ են տաքանում և ավելի փոքր քանակի բջիջներով մարտկոցներով կարողանում ապահովել նույն կամ ավելի երկար աշխատաժամանակ:

Նոր սերնդի պրոցեսորների էներգոարդյունավետության բարձրացումը կատարվում է նաև բազային հաճախականության իջեցման և ինքնաարագացման (boost) հնարավորության ավելացմամբ: Արդյունքում նոր պրոցեսորներն աշխատում են ցածր բազային հաճախականությամբ, երբ աշխատանքի ինտենսիվությունը ցածր է (օրինակ 1.0 ԳՀց), իսկ անհրաժեշտության դեպքում ինքնաարագացմամբ հաճախականությունը անցնում է 2.0 ԳՀց-ից:  Խնդրում եմ պարզաբանել, ընդունելի կլինի արդյոք նոր սերնդի պրոցեսորներով առաջարկները, քանի որ 2018թ. սկզբից արտադրողների մոտ արդեն հասանելի չեն լինի հին սերնդի պրոցեսորներով նոութբուքեր:

Պարզաբանում 4

 ՀՀԱՆ-ԱԾԻԳ-ԲՄԱՊՁԲ-2017/01 ծածկագրով ընթացակարգի հրավերի տեխնիկական բնութագրով պահանջվել է
	Նոութբուք
	Պրոցեսորը՝ 2 միջուկ, բազային հաճախականությունը առնվազն 1.6 գՀց
Օպերատիվ հիշողություն 4GB   DDR4 2133ՄՀց

Հիմնական հիշողություն՝  128 GB SSD կամ 500 GB 5400 rpm SATA 

Գիգաբիթ ցանցային քարտ,
Մոնիտոր՝ առնվազն 15,6  դյույմ 
Կետայնությունը`  առնվազն 1366 x 768  լուսավորման տեխնոլոգիան՝ LED

Օպերացիոն համակարգ՝ արտոնագրված Microsoft Windows 10 pro x64 bit

Ստեղնաշար առանձնացված թվային ստեղներով, touchpad
Հոսանքի սունցման բլոկ, մուտքային հոսանքի հաճախականություն 100- 240V-50Հց, ներառյալ հոսանքի մալուխը  հայաստանյան վարդակներին համապատասխան

Լիթիում-իոնային մարտկոց առնվազն  3 բջիջ
Երաշխիքային ժամկետը՝ 2 տարի


Նշված տեխնիկական բնութագրի շրջանակներում առաջարկվող 10/100 քարտը և 2 բջիջ մարտկոցը չեն կարող դիտարկել՝ որպես համարժեք: 
Հարցում 5 

Խնդրում եմ պարզաբանել հետևյալը. սարքերը սպասարկելու ՀՀ-ում արտոնագրված սերվիս կենտրոնի հետ կնքած պայմանագրերի պատճենները Մասնակցի կողմից ներկայացվելու են սույն հրավերի Հավելված 3-ում նշված որակավորման փաստաթղթերի հետ միասին, թե իր հայտը ներկայացնելու պահին:

Պարզաբանում 5

ՀՀԱՆ-ԱԾԻԳ-ԲՄԱՊՁԲ-2017/01 ծածկագրով ընթացակարգի հրավերի 1-ին մասի 2.4 կետում նախատեսվում է, որ. << Մասնակիցը որակավորման փաստաթղթերը ներկայացնելու հետ միաժամանակ պետք է ներկայացնի հավաստում առ այն, որ նա ունի  վերոնշյալ սարքերը սպասարկելու հնարավորություն ունեցող արտադրողի կողմից արտոնագրված առնվազն մեկ սերվիս կենտրոն Հայաստանում կամ ներկայացնի վերոնշյալ սարքերը սպասարկելու ՀՀ-ում արտոնագրված սերվիս կենտրոնի հետ կնքած պայմանագիր /կազմակերպության իրավաբանական անվանում, գտնվելու վայր, համագործակցության պայմանագրի պատճեն/: Ընդ որում սերվիս կենտրոնի հետ կնքված համատեղ պայմանագիրը պետք է գործի սույն գնման ընթացակարգի արդյունքում կնքված պայմանագրի ողջ ընթացքում, իսկ սերվիս կենտրոնի փոփոխության դեպքում պետք է Մատակարարը այն համաձայնեցնի Պատվիրատուի հետ, հակառակ դեպքում այն կնքված պայմանագրի լուծման հիմք կդառնա>>:  

Այսինքն վերոնշյալ փաստաթղթերը պահանջվելու է առաջին տեղ զբաղեցրած մասնակցից՝ որակավորման մյուս փաստաթղթերի հետ միաժամանակ:
Հեռախոս՝ 010-29-75-36։
Էլեկտրոնային փոստ՝ procurement@healthpiu.am 
ՀՀԱՆ-ԱԾԻԳ-ԲՄԱՊՁԲ-2017/01 ծածկագրով գնման ընթացակարգի գնահատող հանձնաժողով

